
			परिचय

			  

              सुप्रसिद्ध कवि,चित्रकार,समीक्षक,पुरातत्वविद्, नयी कविता के प्रवर्तक डॉ.जगदीश गुप्त के नाम से हिंदी साहित्य जगत भली-भाँति परिचित है | नयी कविता के “सैद्धांतिक पक्ष” को लिपिबद्ध करने में डॉ.जगदीश गुप्त का अप्रतिम योगदान रहा | नयी कविता के ‘तीनों खंडों’ का सम्पादन डॉ.गुप्त, डॉ.रामस्वरूप चतुर्वेदी,विजय देव नारायण साही ने संयुक्तरूप से किया | आपका ब्रजभाषा से भी विशेष लगाव रहा| साहित्य में महत्वपूर्ण योगदान को देखते हुए प्रधानमंत्री अटल बिहारी बाजपेयी एवं मुख्यमंत्री कल्याण सिंह ने “भारत-भारती” व म.प्र.सरकार ने “मैथिलीशरणगुप्त” से सम्मानित किया| आपकी ब्रजभाषा की छंदशती और छंद-बीथी प्रमुख चर्चित पुस्तकें है | अब तक लगभग दो दर्जन से अधिक हिंदी पुस्तकें प्रकाशित हो चुकी हैं | कला और पुरातत्व के क्षेत्र में “भारतीय कला के पदचिन्ह” और “प्रागैतिहासिक भारतीय चित्रकला” विशेष महत्व रखती हैं |Read More


            [image: ]जन्म: 05/07/1924               निधन: 26/05/2001

            
            
			कविता

			  

            अशक्य
करने को—
चाहूँ तो सब का निषेध कर सकता हूं
कवि का
कविताओं का
चित्रों का
मित्रों का
अंदर बाहर फैली स्वार्थ-भरी गंधो का
सीधे-तिरछे, उलझे-सुलझे सम्बंधों का
अंपेक्षित दूरी का
अपने ही पास न रहने की मजबूरी का
—लेकिन
यह भीतर जो द्रष्टा है 
ममतामय
ममतामय[स्यात वही स्रष्टा है ]
झींख- झींख हारा
सर मारा
पर किसी तरह
उसका निषेध नहीं होता है |


					
	
		
	


	      
	  
					
		
			
			  
            
			निजी मान्यतायें

			  

              	 
                            चित्रकला सभी कलाओं की आँख है उसका अस्तित्व अन्य सभी कलाओं तथा काव्य रूपों में अंतर्व्याप्त है| साहित्य में प्रयुक्त ‘लेखन’ ‘वर्णन’,’चित्रण’,निरूपण, अंकन प्रदर्शन, निदर्शन,तथा रंजनआदि शब्द इसी सत्य का प्रमाण हैं|
	कविता और कला दोनों में ‘भाव’ और ‘लय’ आधारभूत तत्व हैं |

      
            

              
           

			 छंद

			  
 आँसुन मैं उतरी बरखा,
पुतरीन पै छाइ रही जल-चादर |
एक ही संग निगाहन माहिं,
समाइ गये दुऔ सावन-भादर |
कोयन झाँकि रहीं बिजुरी—
जुरि,नाद रह्यो हियरो करि कादर |
बावरे नैनन बीच रहे घिरि, 
साँवरे रावरे रूप के बादर  
   
            

              
           
			अभिमत

			  

              	 
                           जगदीश गुप्त की कला में ऐसे गूढ़तम   सार्वभौमिक तत्व पाये जाते हैं जो नयी मानवता की कल्पना को साकार करते हैं सुमित्रा नंदन पंत
	प्रागैतिहासिक भारतीय चित्रकला पुस्तक बड़ी रुचि से पढ़ी|आपने इस विषय का जैसा ऊहापोह किया है वह बहुत उत्तम है|  -आचार्य हजारी प्रसाद 

     
            

			

					
			
	



	
		
        
				
			वासूनामा

			  
						
				
				
					
					
						
						एक धज वासू के लिए

                        नंगुआ राजा बेटा है।
वह सोफ़े पर लेटा है।
कभी-कभी जब लाज सताती।
खींच-खाँच मच जाती।
झोंक चढ़ी तो पूरा नंगा।
                       
चिढ़ने पर कर देता दंगा।
काला डोरा, बना करधनी
नज़र बचाता नेत्र वंदनी
नंगा फिर भी सुन्दर लगता।
बचपन सबके भीतर रहता।

                       जब मैं उसकी चुम्मी लेता
मेरी चुम्मी लेता वासू
अपने पतले होठों से छू
तुरत उड़न छू होता वासू
नन्हें-नन्हें दाँत झलकते
पानी में ज्यों कमल चमकते
वासू मेरा बना जलाशय।
कौन समझ पायेगा आशय।

                       

                       
                       एक धज वासू के लिए
						
                        कूद कूद कर कभी नाचता।
कभी नोचता, कभी खीझता।
मनमानी का रूप बचपना।
ईश्वर की छाया सा लगता।

                       दादी से हठ वश
मिर्चा टूँग लेता है
और जब जुबान पर
लगाने लगता है तो
सिर घुमाने लगता
पहले डरता था
अब वासू मिर्चे से डरता नहीं
कचर कचर करके खा जाता है।

			प्रमुख कृतियाँ

		

		
										
					
						
							[image: ]
							युग्म

						

						व्यक्ति के लिए व्यक्ति की चाह एक सुगंधित राह । नारी को जन्मतः निकृष्ट मानकर किसी भी प्रकार के स्वस्थ मानव सम्बन्ध का विकास नहीं हो सकता।

					

					

							
							
										
					
						
							[image: ]
							शब्द दंश

						

						आज कविता का आग्रह सौंदर्य की अपेक्षा सत्य पर अधिक दिखायी दे रहा है | 

					

					

							
							
										
					
						
							[image: ]
							कवितान्तर

						

						कविता की महत्ता का एक अन्य कारण यह भी है कि वह साक्षात्कार की वाणी का सहजतम एवं शुद्धतम रूप बनकर सामने आती रही है और आज के या आगामी युग के मानव को ऐसे साक्षात्कार की आवश्यकता नहीं पड़ेगी ऐसा कौन कह सकता है।

					

					

							
							
										
					
						
							[image: ]
							आदिम एकांत

						

						भटकनों में अर्थ होता है |टूटना कब व्यर्थ होता है |
ज़िंदगी कच्चे घड़े-सी है,
आँच देकर हर विषम अनुभव पकाता है,


					

					

					

						
					
						
							[image: ]
							आधुनिक कवि : जगदीश गुप्त

						

						इस काव्य-संग्रह की सारी कविताएँ डॉ0 गुप्त ने स्वयं चुनी है।  और अब उन्हें अकरादि-क्रम से प्रकाशित किया जा रहा है।  डॉ0 जगदीश गुप्त का व्यक्तित्व, कृतित्व का संक्षिप्त परिचय भी इस संग्रह में है।  सम्मेलन कृतित्व को ही अपना वाङ्मय-मधुपर्क प्रदान किया करता है।

					

					

							
							
										
					
						
							[image: ]
							शान्ता राम की बहन (संवाद-काव्य)

						

						‘शान्ता’ मेरे भीतर प्रेरणा के रूप में इतनी जाग्रत रही कि रोग-शय्या भी मुझे परास्त नहीं कर सकी | मैं अपनी जिजीविषा के साथ बच ही गया | शान्ता और राम के अभेद का मुझे प्रत्यक्ष अनुभव हुआ | मेरे राम ने मुझे शान्ता रचने की पुनः शक्ति दी |

							हिम-विद्ध

						

						शब्दहीन अट्टहास राशीभूत कानों ने नहीं - मुग्ध आँखों ने सुना

					

					

							
							
										
					
						
							[image: ]
							ब्रजभाषा कृष्ण-भक्ति काव्य

						

						ब्रजभाषा में कृष्ण सम्बंधी अधिकांश काव्य-रचना सम्प्रदायों के अंतर्गत हुई | इन सम्प्रदायों में वल्लभ, राधावल्लभ, गौड़ीय, निम्बार्क तथा हरिदासी सम्प्रदाय प्रमुख हैं |

					

					

					

						
					
						
							[image: ]
							गुजराती और ब्रजभाषा 	कृष्ण-काव्य का तुलनात्मक अध्ययन

						

						मध्यकाल में महान् भक्ति आन्दोलन से अनुप्रेरित होकर राम और कृष्ण सम्बन्धी जो विशाल साहित्य निर्मित हुआ वह हिन्दी, बंगला, मराठी, गुजराती आदि सभी भाषाओं में उपलब्ध होता है

							माँ के लिए

						

						यह जो दीवार-घड़ी है उस पर एक उदास गौरया रोज़ शाम से आकर गुपचुप बैठी रहती

								[image: “मैथिलीशरण गुप्त” सम्मान से सम्मानित करते राज्यपाल मध्यप्रदेश एम.ए.खान]								

								[image: उ.प्र हिंदी संस्थान द्वारा आयोजित सम्मान समरोह में डॉ.जगदीश गुप्त को “भारतभारती” सम्मान से सम्मानित करते तत्कालीन प्रधानमंत्री अटल बिहारी वाजपेयी साथ में संस्थान के अध्यक्ष |]								

								[image: “ प्रागैतिहासिक भारतीय चित्रकला” पुस्तक के लिए डॉ.जगदीश गुप्त को सम्मानित करते उ.प्र के तत्कालीन  मुख्यमंत्री  मुलायम सिंह यादव |]								

								[image: अखिल भारतीय साहित्य परिषद की संगोष्ठी में शामिल डॉ.जगदीश गुप्त व अन्य  वरिष्ठ साहित्यकार |]								

								[image: अपने नागवासुकि स्थित आवास पर श्रीमती विमला मंकोडी को पुस्तक “AAN  ANTHOLOGY OF JAGDISH GUPT’S POEMS” के लिए साक्षात्कार देते डॉ.गुप्त |]								

								[image: उ.प्र के तत्कलीन राज्यपाल मोतीलाल वोरा माल्यार्पण कर डॉ.गुप्त को सम्मानित करते साथ में डॉ.यास्मीन सुल्तान |]								
								
										[image: ]


								

							

							
						

					   		
						
				
						
							
								[image: सहारा शहर में आयोजित “भारत पर्व” में शामिल वरिष्ठ साहित्यकार लक्ष्मीकांत वर्मा,डॉ.गुप्त वा श्रीमती सौभाग्यवती गुप्ता |]								

